ՏԵՂԵԿԱՆՔ - ՀԻՄՆԱՎՈՐՈՒՄ
«ՍԵՎԱՆԱ ԼՃՈՒՄ  ԻՇԽԱՆԻ ՊԱՇԱՐՆԵՐԻ ՎԵՐԱԿԱՆԳՆՄԱՆ ԵՎ ՁԿՆԱԲՈՒԾՈՒԹՅԱՆ ԶԱՐԳԱՑՄԱՆ ՀԱՄԱԼԻՐ ԾՐԱԳՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ
1.Իրավական ակտի անհրաժեշտությունը


Որոշման ընդունումը պայմանավորված է Սևանա լճում իշխանի պաշարների վերականգնման  և  ձկնաբուծության  զարգացման  հարցերով  խորհրդի կողմից ներկայացված Սևանա լճում իշխանի պաշարների վերականգնման և ձկնաբուծության զարգացման համալիր ծրագրի իրականացման անհրաժեշտությամբ։
2.Ընթացիկ իրավիճակը և խնդիրները
Տարաբնույթ անբարենպաստ մարդածին գործոնների ազդեցության ներքո անցյալ դարի կեսերից Սևանա լճում իշխան ձկնատեսակի գլխաքանակը կտրուկ նվազել է և տեսակը կորցրել է իր արդյունագործական նշանակությունը: Ներկայումս իշխանը զուրկ է բնական ինքնավերարտադրության հնարավորությունից: Նրա չորս ենթատեսակից երկուսը՝ ձմեռային իշխանն ու բոջակը համարվում են իսպառ վերացած, իսկ գեղարքունին և ամառային իշխանը պահպանվել են աննշան քանակությամբ:
ՀՀ կառավարության կողմից վերջին տարիներին ձեռնարկվում են Սևանա լճի մակարդակի և ջրային պաշարների ավելացմանն ուղղված միջոցառումներ, որոնք բացառիկ կարևորություն ունեն լճի էկոհամակարգի վերականգնման համար: Սակայն լճի մակարդակի բարձրացման և ջրի ծավալի մասնակի ավելացման միջոցով Սևանի խախտված էկոհամակարգի վերականգնման խնդիրները չեն կարող լուծվել առանց էնդեմիկ տեսակների պահպանման և դրանց բնական պաշարների վերականգնմանն ուղղված գործնական միջոցառումների իրականացման:

2004 թվականից սկսած պետական տարբեր ծրագրերի շրջանակներում ամեն տարի որոշ քանակությամբ մանրաձուկ է բաց թողնվում Սևանա լիճ, ձկան պոպուլյացիան վերականգնելու նպատակով: Սակայն գեղարքունի և ամառային իշխանը որպես տեսակ պահպանելու և նրանց պոպուլյացիան վերականգնելու համար նշված միջոցառումները բավարար չեն: Այդ խնդրի արդյունավետ լուծում կարող է դառնալ Սևանի իշխանի պաշարների վերականգնման և ձկնաբուծության զարգացման համալիր ծրագիրը:

3.Առկա խնդրի առաջարկվող լուծումը
Հայաստանի Հանրապետության կառավարության 2013 թվականի դեկտեմբերի 19-ի “Սևանա լճում իշխանի պաշարների վերականգնման և ձկնաբուծության զարգացման համալիր ծրագրի նախագծի պետական բնապահպանական ու անկախ տնտեսագիտական փորձաքննությունների անցկացման և Սևանի իշխանի պաշարների վերականգնման և ձկնաբուծության զարգացման հիմնադրամ ստեղծելու, հիմնադրամի կանոնադրությունը և դրա անհատական կազմը հաստատելու մասին” N-1442-Ն որոշմամբ «Սևանի իշխանի պաշարների վերականգնման և ձկնաբուծության զարգացման համալիր ծրագրի նախագիծը» ներկայացվել է բնապահպանական պետական փորձաքննության և անկախ տնտեսագիտական փորձաքննության: Հայաստանի Հանրապետության կառավարության նույն որոշմամբ հիմնադրվել է Սևանի իշխանի պաշարների վերականգնման և ձկնաբուծության զարգացման հիմնադրամը:

Ծրագրի նախագիծն անցել է շրջակա միջավայրի վրա ազդեցության փորձաքննություն և անկախ տնտեսագիտական փորձաքնոություն, որոնք  իրականացրել են համապատասխանաբար <<Բնապահպանական փորձաքննություն>> ՊՈԱԿ-ը և <<Գրանթ Թորոնթոն>> ՓԲԸ-ն, և տվել են դրական եզրակացություն (փորձաքննական եզրակացությունների տեքստերը կցվում են):
Ծրագրի իրականացման նպատակով անհրաժեշտ է մշակել և հաստատել Սևանա լճում ծրագրով նախատեսված քանակությամբ ցանացավանդակային տնտեսությունների տեղադրման տարածքները, ծրագրի շրջանակներում Սևանա լճում տեղադրվող ցանցավանդակային տնտեսությունների կողմից թույլատրելի արտանետումների նորմատիվները և դրանց մշտադիտարկման կարգը, Սևանա լճում ցանցավանդակային տնտեսություն հիմնելու թույլտվության տրամադրման կարգը:
4.Տվյալ բնագավառում իրականացվող քաղաքականությունը
ՀՀ կառավարության կողմից վերջին տարիներին ձեռնարկվում են Սևանա լճի մակարդակի և ջրային պաշարների ավելացմանն, ինչպես նաև Սևանա լճի էնդեմիկ ձկնատեսակների պոպուլյացիաների վերականգնմանն ուղղված միջոցառումներ: Սևանա լճում իշխանի վերականգնման և ձկնաբուծության զարգացման համալիր ծրագիրը համահունչ է Հայաստանի Հանրապետության կառավարության կողմից իրականացվող քաղաքականությանը և ուղղված է լավագույն միջազգային փորձի և նոր տեխնոլոգիաների կիրառմամբ իշխանի պաշարների վերականգնմանն ու Սևանի հիմնախնդիրների լուծմանը:

5. Նախագծի մշակման գործընթացում ներգրավված ինստիտուտները և անձինք
Նախագիծը մշակել են Սևանա լճում իշխանի պաշարների վերականգնման  և  ձկնաբուծության  զարգացման  հարցերով  խորհուրդը, շահագրգիռ կառույցները և “Հայկական բերքի առաջմղման կենտրոն” ՓԲ ընկերությունը։
6.Ակնկալվող արդյունքը


Ծրագրի իրականացումից ակնկալվող արդյունքներն են` 
1. Ծրագրի առաջին 10 տարիների ընթացքում հասնել տարեկան մոտ 50 000 տոննա ձկան արտադրության, վերամշակման և արտահանման, որի արժեքը կկազմի շուրջ  175 մլրդ դրամ: 

2. Յուրաքանչյուր տարի ցանցավանդակային տնտեսությունների կողմից ձևավորված հասույթի 1.5%-ի տրամադրում հիմնադրամին՝ Սևանա լճում իշխանի պաշարների վերականգնման նպատակով մանրաձուկ ձեռք բերելու համար: 

3. Սևանի իշխանի արտադրության ոլորտում 2500-3000, իսկ ընդհանուր արժեշղթայում` 5000-6000 աշխատատեղի ստեղծում:
4. Ստեղծվող տնտեսությունների վճարների հաշվին միջոցների ձևավորում` Սևանա լճի ավազանի խնդիրների լուծման  նպատակով: 
       7.
Այլ տեղեկություններ (եթե այդպիսիք առկա են)
 

Ծրագրի իրականացման անհրաժեշտությունից է բխում ծրագրով նախատեսված ցանացավանդակների տեղադրման տարածքների, ցանցավանդակային տնտեսությունների կողմից թույլատրելի արտանետումների նորմատիվների և դրանց մշտադիտարկման կարգի մշակման վերաբերյալ հանձնարարությունները, հիմնադրամի և ծրագրի կառավարչի միջև կնքվող պայմանագրի հիմնական պայմանների հաստատումը, ծրագրի կառավարչի նշանակումը:

